
ABSTRAK 
 

 
KEPIMPINAN CINA DALAM SEJARAH PERKEMBANGAN  

POLITIK DI SABAH 
(1961-2000) 

 
 
Kepimpinan dalam masyarakat imigran adalah satu persoalan penting dalam 
sejarah politik masyarakat berbilang etnik seperti di Malaysia. Dalam hal ini 
masyarakat imigran Cina di Sabah mempunyai sejarah yang tersendiri termasuk 
kepimpinan politik masyarakat ini yang jelas merupakan sebahagian daripada 
sejarah politik wilayah ini. Kajian ini adalah satu usaha melihat faktor yang menjadi 
asas dalam perkembangan politik masyarakat Cina di Sabah dari 1961 hingga 
2000. Kajian ini membincangkan bagaimana kepimpinan Cina berubah dalam 
perkembangan politik di Sabah dari 1961 hingga 2000. Persoalan di sini mengapa 
kepimpinan Cina berubah dalam perkembangan politik di Sabah dari 1961 hingga 
2000? Apakah faktor asas yang mendorong perubahan kepimpinan Cina? Andaian 
kajian ini adalah kepimpinan berubah  disebabkan faktor kepimpinan yang dapat 
menentukan survival masyarakat Cina. Kajian ini bertujuan untuk mengkaji faktor 
asas yang mendorong perjuangan kepimpinan Cina dalam perkembangan politik di 
Sabah dari  1961-2000. Kajian ini  cuba menggalurkan perkembangan kepimpinan 
politik masyarakat Cina dari 1961 hingga 2000. Ia juga cuba meninjau pengaruh 
faktor asas yang mendorong perubahan kepimpinan masyarakat Cina dalam 
kepimpinan politik masyarakat berbilang etnik seperti di Sabah untuk menjawab 
persoalan kajian ini. Hasil kajian ini mendapati sebab yang mempengaruhi 
perubahan kepimpinan Cina dari 1961-2000 adalah faktor kepimpinan yang dapat 
menentukan survival  masyarakat Cina. Kepimpinan Cina dalam perkembangan 
politik di Sabah dari 1961-2000 adalah bersifat kepentingan politik.  

 
 
 
 
 
 

  
 
 
 
 
 
 
 
 
 
 
 
 



 

 

 

vi  
 

ABSTRACT 
 
 
The leadership of immigrant societies is an important question in multi-ethnic 
political history like Malaysia. In this context, the Sabah Chinese immigrant society 
have their own history including political leadership which is clearly part of the 
political history in this region. This study is an effort to see the factor which 
became the fundamental of Chinese society’s political development in Sabah from 
1961 until 2000. This study is to discuss how the Chinese leadership has changed 
in the political development in Sabah from 1961-2000. This thesis examines the 
question why the Chinese leadership has changed in the political development in 
Sabah from 1961-2000. The Hypothesis is Chinese leadership changed because of 
leadership factor which can determined the Chinese community survival 
importance safeguard. This research is to study the fundamental factor which 
encourage the change of Chinese leadership in Sabah political development from 
1961-2000. This study has reviewed the fundamental factor which encourage the 
struggle and Chinese leadership in a multi ethnic society political leadership like 
Sabah state. This thesis discovers that  factor  which affected the change of 
Chinese leadership is the factor of leadership  which can determined the survival 
importance safeguard  that  wanted by the Chinese community. Chinese leadership 
in the history of Sabah political development 1961-2000 was political importance 
characteristic.  

BAB 1 
 
 

PENGENALAN 
 
 
 

1.0        Pendahuluan 
 

Kepimpinan merupakan satu subjek yang menarik kepada semua golongan 

masyarakat. Kepimpinan memberi gambaran individu yang berkuasa dan dinamik, 

yang memerintah tentera atau mengarah empayar masyarakat. Sejarah manusia 

penuh dengan pemimpin tentera, politik, agama dan sosial.1 Perjuangan pemimpin 

yang berani dan bijaksana menjadi intipati legenda dan mitos.  

 
       Banyak telah ditulis tentang kepimpinan. Teori sifat, cuba mencari sifat-sifat 

sahsiah (personaliti) sejagat. Diandaikan bahawa pemimpin mempunyai sifat-sifat 

yang tidak dipunyai oleh bukan pemimpin. Teori perilaku, cuba menghuraikan 

kepimpinan melalui perilaku orang yang memimpin. Teori kontigensi berasaskan 

andaian bahawa pemimpin mempunyai sifat-sifat sahsiah, sosial, fizikal, atau 

intelektual yang berbeza daripada bukan pemimpin. Senarai sifat ini termasuk: 

kecerdasan, karisma, ketegasan, ketekunan, kekuatan, keberanian, kejujuran, 

kesabaran, keyakinan diri, dan lain-lain2.  

 
        Terdapat perbezaan sifat-sifat yang dimiliki oleh pemimpin terkenal seperti 

Nabi Muhammad s.a.w., Winston Churchill, Martin Luther King, John F. Kennedy, 

Sukarno, Nasser, Lee laococca, Margaret Thatcher, Tunku Abdul Rahman, Dr. 

Mahathir Mohamad, Lee Kuan Yew dan Ted Turner, umpamanya. Mereka ini 
 

1 House, R. 1971. A Path-Goal Theory of Leadership Effectiveness. New York: Admin. Science  
  Quarterly Press,  321–339. 
2 Katz, D. dan Kahn. R. 1966.  The   Social  Psychology  of   Organisations.  New York: Wiley Ltd.Co. 



 

 

 

2 

memenuhi takrifan kita sebagai pemimpin tetapi mereka mempunyai ciri-ciri yang 

sungguh berbeza.  

 
        Sesetengah pemimpin menyemarakkan semangat dan kesetiaan yang begitu 

tinggi dan membawa masyarakat mereka ke mercu kecemerlangan. Walaupun 

perkara ini telah lama menjadi subjek perbahasan, penyelidikan ke atasnya baru 

dimulakan dalam abad ini. Malah di negara kita penyelidikan tentang kepimpinan 

baru dimulakan. Tumpuan penyelidikan adalah pada faktor penentu keberkesanan 

pemimpin dan kepimpinan. Ahli sains perilaku manusia cuba mengkaji ciri-ciri 

pemimpin dan kepimpinan, perilaku, sumber kuasa atau aspek persekitaran 

menentukan pengaruh pemimpin ke atas pengikut dan mencapai objektif mereka.3 

 
        Kepimpinan Karismatik ditakrifkan oleh Max Weber4 sebagai "bermula kepada 

kesucian yang luar biasa, heroisme teladan dari peribadi, dan pola normatif atau 

perintah diwahyukan".  Dia mendefinisikan Karisma sebagai "suatu kualiti tertentu 

dari keperibadian seseorang, berdasarkan apa yang terpisah dari orang biasa dan 

diperlakukan sebagai dikurniakan dengan supernatural, atau sekurang-kurangnya 

khas kekuatan luar biasa atau kualiti. Ini seperti tidak dimiliki oleh orang biasa, 

tetapi dianggap sebagai berasal dari Tuhan atau sebagai teladan, dan atas dasar 

mereka individu yang berkenaan diperlakukan sebagai pemimpin. Bagaimana 

kualiti dalam soalan akan pada akhirnya dinilai dari etika, estetika, atau pandangan 

lain seperti yang dialami untuk tujuan definisi ".  

 

 
3 Bass, B. 1990. Handbook of Leadership: A survey of Theory and Research. New York: Free  
  Press. 
4 Waber, Max.  1947.  The  Theory  of  Social  and  Economic  Organization.  New York: The  
  Free Press. 

          Orang Karismatik memiliki kemampuan luar biasa untuk menapis idea-idea 

yang kompleks ke dalam mesej yang sederhana. Mereka berkomunikasi dengan 

menggunakan simbol, analogi, metafora dan cerita.  Seterusnya mereka menikmati 

risiko, mereka mempunyai optimis yang besar, mereka adalah pemberontak yang 

melawan konvensyen, dan mereka mungkin tampak unik.  

 
         Pemimpin karismatik yang digambarkan sebagai pahlawan yang mempunyai 

asas kekuatan sosial untuk menetapkan perputaran, memulakan usaha baru, 

menginspirasi kemas sesebuah masyarakat, dan memperoleh prestasi yang luar 

biasa dari ahli masyarakatnya.  Para pemimpin ini menumbuhkan kepercayaan 

pada diri sendiri.  Sudah tentu ini tidak ada jaminan bahawa misi akan benar, 

etika, atau berjaya.  

 
        Edwin Lee,5 beliau menjelaskan atribut perilaku pemimpin berwibawa sebagai 

bervisi, artikulasi, kepekaan terhadap persekitaran hidup, kepekaan terhadap 

keperluan ahli-hali masyarakat dan menunjukkan perilaku yang disegani dan 

mampu membawa kebaikan kepada ahli-ahli masyarakat. Beliau banyak 

menyentuh kriteria utama kepimpinan tersebut ialah pengaruh ekonomi dan 

kebolehan berbahasa Inggeris seseorang pemimpin Cina demi menjaga 

kepentingan sosio-ekonomi dan sosio-politik mereka. Beliau turut menyentuh 

pemimpin-pemimpin Cina dari kalangan ahli perniagaan yang berkebolehan 

berkomunikasi dalam Bahasa Inggeris atau berpendidikan Inggeris yang dipilih 

menjadi ahli Majlis Perundangan Negeri. Antara pemimpin-pemimpin Cina tersebut 

ialah seperti Philip Lee Thau Sang, Khoo Siak Chiew dan Pang Tet Tshung (semasa 

 
5 Lee, Edwin. 1976. Chinese Leadership And Indigenous Challenge In The Last Phase of  
  British Rule. The Towkays of Sabah. Singapore: Singapore University Press. 

http://translate.google.com/translate?hl=en&sl=en&tl=ms&prev=_t&u=http://www.12manage.com/methods_french_raven_bases_social_power.html

Kolonial British). Kepimpinan Cina Sabah ini menjadi sumber panduan utama 

penulis dari segi meninjau kepimpinan Cina pada zaman pra dan pasca Perang 

Dunia Kedua (BNBCC dan Kolonial British) khususnya berkenaan cadangan 

pembentukan Malaysia, dan peringkat awal kemerdekaan sehingga tahun 1967.  

 
         Menurut Tun Dr. Mahathir Mohammad,6 kepimpinan bererti keupayaan 

memimpin. Kepimpinan memerlukan kesedaran bahawa perlu sentiasa 

menyesuaikan diri dengan keperluan-keperluan semasa dan sedia bertindak untuk 

melakukan perubahan. Pemimpin tidak boleh membiarkan dirinya diperalatkan dan 

hanya mengikut telunjuk pihak-pihak tertentu sahaja. Dalam konteks kerajaan dan 

negara, pemimpin mesti berani untuk memperjuangkan kebajikan rakyat 

khususnya, dan memperjuangkan nasib bangsa kita seterusnya. Pemimpin mesti 

sentiasa berani memberikan pendapat, berani mengkritik demi kebenaran, berani 

melakukan perubahan demi kebaikan dan seterusnya mestilah berani menghadapi 

risiko atas apa jua tindakan yang dilakukan. Setiap tindakan atau perubahan yang 

hendak dilakukan, mestilah dilakukan secara bersama. Seorang ketua tidak akan 

dapat melakukan sesuatu perkara tanpa kerjasama pengikut-pengikutnya yang 

lain.7 

 
            Mengikut pepatah Melayu, bulat air kerana pembetung, bulat manusia 

kerana muafakat. Oleh yang demikian, semua kaum di seluruh negara mestilah 

bersatu hati serta mempelajari erti perjuangan. Orang yang telah dipilih menjadi 

pemimpin, mestilah memenuhi kehendak serta ciri-ciri kepimpinan, manakala yang 

 
6 Mahathir Mohammad. 2003. Memperkasakan Perjuangan UMNO. Kuala Lumpur: PWTC. 
7 Ibid 

menjadi pengikut pula harus sedar bahawa mereka tidak terlepas dari 

tanggungjawab serta amanah sebagai rakyat. 8  

 
            Menurut Dennis N. T. Perkins,9 kepimpinan bererti keupayaan memimpin 

ke arah matlamat jangka panjang dengan memberi penumpuan pada objektif-

objektif jangka pendek. Seseorang pemimpin akan menetap visi nyata dengan 

optimis dan berkeyakinan untuk mencapai visi tersebut. Seseorang pemimpin juga 

harus mempunyai stamina personal dan menekan semangat bekerjasama di 

kalangan ahli-ahlinya. Ia harus meminimakan perbezaan pendirian dan memberi 

penekanan pada persamaan dan saling hormat-menghormati di antara satu sama 

lain. Pemimpin haruslah mengelakkan diri daripada perjuangan mengumpul kuasa 

semata-mata. Pemimpin perlu memimpin ke arah membawa kemakmuran yang 

dapat dikongsi bersama dengan ahli-ahlinya. Dalam pada itu, pemimpin perlu 

sanggup menghadapi risiko besar dan mencari penyelesaian secara kreatif dan 

berterusan tanpa menyerah kalah. Sifat kepimpinan ini ada pada kebanyakan 

pemimpin Cina terutamanya Datuk Yong Teck Lee. 

 
 
             Menurut Catherine McCarthy,10 kepimpinan ialah satu proses yang mana 

seseorang mampu mempengaruhi dan meyakinkan orang lain tentang sesuatu 

matlamat yang ditetapkannya untuk dicapai. Kepimpinan merangkumi proses 

 
8 Ibid.  Dalam  proses   membina  kepimpinan,  kefahaman   serta  kesetiaan  terhadap dasar-dasar   
  perjuangan parti amat  penting sekali. Bukan itu   sahaja, kesungguhan  serta  penumpuan  untuk    
  menjayakan  matlamat   perjuangan tanpa mengenal  batasan masa, pengorbanan, komitmen dan  
  tindakan yang berterusan mestilah menjadi amalan semua rakyat. Hanya mereka yang memahami  
  erti  perjuangan  layak digelar  pemimpin  bangsa. Keperibadian  yang ditunjangi dengan kekuatan  
  amalan   ajaran   agama  dan  kecintaan  yang   mendalam terhadap bangsa sahajalah yang dapat  
  mengelakkan   seseorang   itu  dari  terpengaruh dengan perkara-perkara yang boleh melemahkan  
  bangsa itu sendiri.  
9 Perkins D.N.T. 2000. Leading At The Edge. New York: AT & T. Co. 
10 McCarthy, C. 2000. A  Powerful   Exploration   of  the  Meaning  of  Leadership. New York: AT &T 
   Co. 



 

 

 

6 

penyampaian seperti kepercayaan, nilai-nilai etika, tingkah laku, pengetahuan dan 

kemahiran. Kepimpinan yang berkesan akan menyebabkan pengikut-pengikutnya 

mempunyai keinginan yang tinggi untuk mencapai matlamat yang ditetapkan. 

 
            Kepimpinan juga didefinisikan sebagai keupayaan memimpin dengan 

menetapkan atau berkongsi visi, memberi tumpuan pada ahli-ahli masyarakat, 

mengurus perubahan, berunding dengan golongan sasaran, mewujudkan pasukan 

dan kumpulan sokongan, berkongsi informasi, menyelesaikan masalah dan 

membuat keputusan yang bijak. Dalam pada itu, mengurus proses-proses 

pelaksanaan sesuatu visi juga penting, seperti mengurus projek-projek ahli-ahli 

masyarakat, memaparkan kebolehan, mengurus masa dan sumber-sumber. 

Seseorang pemimpin perlu memikul tanggungjawab, mengambil inisiatif 

melangkau keperluan atau tuntutan semasa, bijak mengawal emosi, memaparkan 

etika profesional, menunjukkan komitmen dalam menuju ke arah mencapai visi.11 

 
            Setakat ini telah dilihat kepimpinan dari perspektif konsep atau teori. Dua 

lagi aspek umum yang berkait rapat di antara satu dengan yang lain adalah nilai 

dan survival kepimpinan sesebuah masyarakat. Nilai di dalam kepimpinan sangat 

berpengaruh di dalam perkembangan politik sesuatu tempoh masa. Ia 

merangkumi perkara-perkara asas survival sesebuah masyarakat. Survival 

sesebuah masyarakat akan menjadi lebih jelas dan mantap dengan melihat nilai 

yang ada dalam kepimpinannya. 

  

 
11 Achieve Global. 1999. A New Baseline of Data About Leadership Behavior. New York: The   
   Times Mirror Co.  


